REPUBLIKA E SHQIPERISE

KOMISIONERET PUBLIKE

Nr. 286/5 prot. Tirané, mé 11.8.2020

Lénda: Ankim i Komisionerit Publik kundér vendimit nr. 269, daté 1.7.2020,
té Komisionit t& Pavarur té Kualifikimit, pér subjektin e rivlerésimit
znj. Valdete Hoxha

Baza ligjore: Neni 179/b, pika 5 e Kushtetutés, neni C, pika 2, neni F i aneksit té
Kushtetutés, neni 63 i ligjit nr. 84/2016, “Pér rivlerésimin kalimtar t&
gjyqtaréve dhe prokuroréve né Republikén e Shqipéris¢”

Pér kompetencé: Kolegjit té Posacém té Apelimit, prané Gjykatés Kushtetuese
Pér dijeni: Operacionit Ndérkombétar t& Monitorimit (ONM)

Depozituar prané: Komisionit té Pavarur té Kualifikimit

Té nderuar zonja/zotérinj, gjyqtaré té Kolegjit t€ Posacém té Apelimit, prané
Gjykatés Kushtetuese,

Né zbatim té nenit 55, pika 7, té ligjit nr. 84/2016, “Pér rivlerésimin kalimtar té
gjyqtaréve dhe prokuroréve né RSH”, prané Institucionit t& Komisioneréve Publiké, mé daté
27.7.2020 é&shté njoftuar vendimi nr. 269, daté 1.7.2020, pér subjektin e rivlerésimit
znj. Valdete Hoxha, gjyqgtare prané Gjykatés sé Apelit Tirané.

Komisioneri Publik, né mbéshtetje té nenit C, pika 2, nenit F té aneksit té Kushtetutés
dhe nenit 63, pika 1, té ligjit nr. 84/2016, ka té drejté té ankimojé vendimin brenda afatit 15-
ditor nga njoftimi.

Brenda afatit ligjor, uné, Komisioneri Publik Darjel Sina ushtroj ankim ndaj vendimit
nr. 269, daté 1.7.2020, t& Komisionit té Pavarur té Kualifikimit.

I. Procesi i rivlerésimit dhe pérfundimet e Komisionit té Pavarur té Kualifikimit

1. Subjekti i rivlerésimit, znj. Valdete Hoxha, ushtron detyrén e gjyqtares prané Gjykatés
sé Apelit Tirané, dhe, né zbatim té pikés 3, té nenit 179/b, té Kushtetutés dhe nenit 4, té ligjit
nr. 84/2016, i &shté nénshtruar procesit té rivlerésimit ex officio.

2. Bazuar né nenin C, pika 1, té aneksit té Kushtetutés dhe ligjit nr. 84/2016, procesi i
rivlerésimit pér subjektin znj. Valdete Hoxha ka pérfshiré kontrollin dhe rivlerésimin e té tria
kritereve, até té pasurisé, figurés dhe aftésive profesionale. Pér kété géllim, Komisioni i

Pavarur i Kualifikimit (né vijim referuar si Komisioni), ka administruar raportet e vlerésimit
té hartuara pér kété subjekt nga institucionet ndihmése, si Inspektorati i Larté i Deklarimit
dhe Kontrollit té Pasurive dhe Konfliktit té Interesave (né vijim referuar si ILDKPKI),
raportin e vlerésimit té figurés nga Drejtoria e Sigurimit té Informacionit té Klasifikuar (né
vijim referuar si DSIK) dhe raportin e vlerésimit profesional nga Késhilli i Larté Gjyqgésor (né
vijim referuar si KLGJ), nga té cilat rezulton se:

2.1 ILDKPKI, bazuar né nenin 33, pika 5, té ligjit nr. 84/2016, me ané té “Aktit té
pérfundimit té kontrollit té ploté té deklaratés sé pasurisé pér subjektin znj. Valdete Hoxha”,
ka referuar se:

i. deklarimi éshté i sakté né pérputhje me ligjin;
ii. ka burime financiare té ligjshme pér té justifikuar pasurité;
iii. nuk ka kryer fshehje té pasurisé;
Iv. nuk ka kryer deklarim té rremé;
v. subjekti nuk gjendet né situatén e konfliktit té interesave.

2.2 DSIK, bazuar né nenin 39, pika 2, té ligjit nr. 84/2016, me ané té raportit mbi kontrollin
e figurés, ka referuar: “Pérshtatshmériné pér vazhdimin e detyrés” pér subjektin e
rivlerésimit.

2.3 KLGJ, bazuar né nenin 43, pika 2, té ligjit nr. 84/2016, né pérfundim té vlerésimit té
aftésive profesionale té subjektit té rivlerésimit, sipas shtojcés 4 té ligjit nr. 84/2016,
népérmjet rishikimit t€ dokumenteve ligjore té pérpiluara dhe té pérzgjedhura nga subjekti i
rivlerésimit gjaté periudhés objekt rivlerésimi, si dhe rishikimit t¢ 5 dokumenteve té tjera
ligjore, té pérzgjedhura sipas njé sistemi rastésor, ka pércjellé prané Komisionit raportin pér
analizimin e aftésive profesionale.

3. Pérfundimet e Komisionit pér secilin kriter kontrolli, né ményré té pérmbledhur, jané si
vijon:

3.1 Pér vlerésimin e pasurisé. Referuar nenit D, té aneksit té Kushtetutés dhe ligjit
nr. 84/2016, nga hetimi administrativ dhe kontrolli financiar-ligjor pér pasurité e paluajtshme,
té luajtshme, té ardhurat, shpenzimet dhe likuiditetet pér subjektin e rivlerésimit dhe personat
e lidhur dhe té tjeré té lidhur me té, Komisioni, ndér té tjera, ka arritur né pérfundimin se
subjekti i rivlerésimit nuk ka né pronési ose né pérdorim pasuri mé t¢ médha nga sa mund té
justifikojé ligjérisht, si dhe ka deklaruar saktésisht dhe plotésisht né Deklaratén “Vetting”
pasurité e tij dhe té personave té lidhur me té, ashtu si¢ parashikohet né pikén 1 té nenit D, té
aneksit té Kushtetutés. Subjekti ka arritur t& shpjegojé bindshém burimin e ligjshém té
pasurisé sé saj. Pér sa mé sipér, trupi gjykues ka vlerésuar se subjekti i rivlerésimit,
znj. Valdete Hoxha, ka arritur njé nivel té besueshém né vlerésimin e pasurisé, sipas
parashikimit té germés “a”, té nenit 59/1, té ligjit nr. 84/2016.

3.2 Pér kontrollin e figurés. Referuar nenit DH, té aneksit té Kushtetutés dhe nenit 39, té
ligjit nr. 84/2016, Komisioni, pasi ka administruar raportin mbi verifikimin e figurés, i cili
konfirmon pérshtatshmériné e subjektit pér vijimin e detyrés, informacioneve nga agjencité
ligjzbatuese dhe pasi ka kryer hetimin administrativ pér kété géllim, ka vlerésuar se nuk jané
gjetur elemente gé cenojné figurén e subjektit té rivlerésimit dhe se ka arritur njé nivel té
besueshém sipas parashikimit té germés “b”, té nenit 59/1, té ligjit nr. 84/2016.

3.3 Pér vlerésimin e aftésive profesionale. Referuar nenit E, té aneksit té Kushtetutés, nenit
43/2 dhe 44, té ligjit nr. 84/2016, si dhe kreut II, té ligjit nr. 96/2016, “Pér statusin e
gjyqtaréve dhe prokuroréve né RSH”, té ndryshuar, Komisioni, pasi ka administruar raportin
e pérgatitur nga KLGJ, rekomandimin e relatorit t& céshtjes, hetimin dhe vlerésimin e (34)
denoncimeve nga publiku, né pérfundim ka konkluduar se subjekti i rivlerésimit ka treguar
cilési té pranueshme né puné, gjykim té drejté, ka respektuar té drejtat e paléve, éshté
eficiente dhe efektive né masé té pranueshme, duke arritur nivel kualifikues sipas
parashikimit t€ germés “c”, té nenit 59/1, té ligjit nr. 84/2016.

4.  Vendimi i Komisionit. Bazuar né pérfundimet e mésipérme, trupi gjykues i Komisionit
ka konkluduar se subjekti i rivlerésimit, znj. Hoxha, ka plotésuar sé bashku kushtet e
parashikuara nga neni 59, pika 1, té ligjit nr. 84/2016, duke arritur njé nivel t& besueshém
vlerésimi pér té tri kriteret, e pér kéto arsye, bazuar né nenin 58, pika 1, germa “a”, té ligjit
nr. 84/2016, ka vendosur (ndér té tjera, si pjesé e dispozitivit):

- Konfirmimin né detyré té subjektit té rivlerésimit, znj. Valdete Hoxha, me detyré
gjyqgtare prané Gjykatés sé Apelit Tirané.

Il. Shkaget e ankimit

5. Né kuptim té nenit 179/b, té Kushtetutés, aneksit t¢ Kushtetutés dhe ligjit nr. 84/2016,
Komisioneri Publik éshté njé nga tri institucionet gé kryejné procesin e rivlerésimit kalimtar
(Vetting).

6.  Bazuar né kéto parashikime kushtetuese dhe ligjore, Komisionerit Publik si pérfagésues
I interesit publik né kryerjen e kétij procesi, i njihet e drejta e ankimit kundér vendimeve té
Komisionit dhe paraqitjen e tyre juridiksionit rivlerésues té Kolegjit t¢ Posagém té Apelimit
(né vijim referuar si Kolegji).

7. Né krahasim me kompetencat e njohura pér Komisionin dhe Kolegjin nga neni C, i
aneksit té Kushtetutés dhe nenet 48 - 52 té ligjit nr. 84/2016, Komisioneri Publik éshté i
detyruar qé kompetencén e tij pér té ushtruar ankim ndaj vendimeve té Komisionit ta
mbéshtesé vetém né vlerésimin e akteve dhe provave té administruara gjaté hetimit
administrativ té kryer nga Komisioni.

8.  NEé té tilla rrethana ligjore, me géllim garantimin e mbrojtjes sé interesit publik gjaté
procesit té rivlerésimit, Komisioneri Publik ka detyrimin gé té ushtrojé kontroll mbi vendimet
e dhéna nga Komisioni, né gjendjen gé jané aktet, duke vlerésuar nése vendimmarrja éshté né
pérputhje me kérkesat kushtetuese e ligjore, bazohet né njé hetim administrativ té
gjithanshém e shterues dhe vlerésim té drejté té provave té administruara.

9.  Né véshtrim té sa mé sipér, Komisioneri Publik, pasi shgyrtoi vendimin nr. 269, daté
1.7.2020, konstaton se pérfundimet e arritura nga Komisioni pér konfirmimin né detyré té
subjektit té rivlerésimit, znj. Hoxha, jané rrjedhojé e njé vlerésimi jo té drejté té provave si
dhe njé hetimi jo té ploté dhe shterues administrativ. Vetém né kété ményré, faktet dhe
rrethanat e dala nga aktet e administruara, bazuar edhe né njé vlerésim té pérgjithshém té té
tria kritereve, objektivisht do té justifikonin arritjen e nivelit té besueshmérisé sipas nenit 59,
pika 1, té ligjit nr. 84/2016.

10. Komisioneri Publik, né konsideraté t¢ mangésive té konstatuara, vleréson se vendimi
objekt ankimi éshté i cenueshém dhe pérmban shkage té mjaftueshme ligjore pér t’u paragitur
pér shqyrtim, juridiksionit kontrollues dhe rivlerésues té Kolegjit. Né kéto kushte, népérmjet
kétij mjeti procedural (ankimit), né respektim té kérkesave kushtetuese e ligjore pér
rivlerésimin kalimtar té subjekteve dhe né mbrojtje té interesit publik, kérkojmé rishikimin e
vendimit nr. 269, daté 1.7.2020, té Komisionit nga ana e Kolegjit, lidhur me nevojén e
hetimit t¢ métejshém té deklarimeve té subjektit té rivlerésimit, personave té lidhur dhe té
tjeré té& lidhur me té, administrimit té provave té nevojshme né vlerésimin e aftésisé dhe
mjaftueshmérisé financiare dhe ményrén e Krijimit té pasurisé/likuiditeteve, si dhe
shpenzimeve té deklaruara dhe ato té rezultuara nga hetimi administrativ, me géllim
justifikimin bindshém té burimit té krijimit, sipas kérkesave té nenit D té aneksit té
Kushtetutés dhe ligjit nr. 84/2016.

11. Komisioneri Publik, né vijimési té géndrimeve té mbajtura nga Ky institucion né
ushtrimin e ankimeve, népérmjet té cilave kérkohet hetimi i métejshém i kritereve té
rivlerésimit, vleréson se edhe kontrolli i figurés dhe ai profesional i subjektit, bazuar né nenin
DH dhe E té aneksit té Kushtetutés dhe ligjit nr. 84/2016, té jené pjesé e shqyrtimit gjygésor
ana e Kolegjit, me géllim arritjen né njé vendimmarrje pérfundimtare pér konfirmimin ose
shkarkimin e subjektit, né njé vlerésim té pérgjithshém té té tria kritereve té rivlerésimit.

12.  Pér sa mé sipér, bazuar né nenin C, pika 2, nenin F, pikat 3 dhe 7, té aneksit té
Kushtetutés si dhe nenin 4 dhe 66, té ligjit nr. 84/2016, ky ankim i Komisionerit Publik ndaj
vendimit nr. 269, daté 1.7.2020, té Komisionit, ushtrohet pér té tria kriteret e rivlerésimit.

Il. A Analiza e shkageve té ankimit

13.  Pér vlerésimin e kriterit t& pasurisé, mbéshtetur dhe né jurisprudencén e Kolegjit,
Komisioneri Publik mban né konsideraté faktin se saktésia dhe mjaftueshméria e deklarimeve
té subjektit té& rivlerésimit, si dhe shpjegimi bindshém i burimit té ligjshém té pasurisé né
pronési apo né pérdorim té tij dhe té personave té lidhur, jané elemente thelbésore dhe
pércaktuese né kontrollin e kétij kriteri.

14. Né nenin D té aneksit té Kushtetutés parashikohet se subjekti i rivlerésimit dorézon
njé deklaraté té re dhe té detajuar té€ pasurisé, né pérputhje me ligjin. Né vijim té kétij
pércaktimi kushtetues, ligji nr. 84/2016, né nenin 32, ka parashikuar se subjekti i rivlerésimit
dhe personat e lidhur me té, sé bashku me deklaratén e pasurisé, paragesin té gjitha
dokumentet qé justifikojné vértetésiné e deklarimeve pér ligjshmériné e burimit té krijimit té
pasurive. Ndérsa né pikén 4 té kétij neni, lidhur me marrédhéniet juridike té konfirmuara té
huas dhe té dhurimit, parashikohet se subjekti i rivlerésimit dhe personat e lidhur me té ose
personat e tjeré té lidhur, kané detyrimin pér té justifikuar ligjshmériné e burimit té krijimit té
pasurive.

15. Komisioneri Publik, né vlerésim té kriterit té pasurisé, éshté bazuar né aktet e
administruara dhe rrethanat e céshtjes, té cilat né gjendjen qé jané paragesin nevojén pér
riceljen e hetimit gjyqgésor, pasi konstatojmé se hetimi administrativ i kryer nga Komisioni
nuk ka gené i gjithanshém, i ploté dhe shterues né lidhje me mjaftueshmériné dhe aftésiné
huadhénése té personit tjetér té& lidhur, znj.****** (kunata e subjektit), pér justifikimin
bindshém té huas sé dhéné vajzés sé subjektit té rivlerésimit, znj.***.*** person i lidhur, né

shumén totale prej 93.952,08 CAD (Dollar kanadez), pér té mbuluar shpenzimet e studimit né
Kanada gjaté viteve 2012-2016 dhe dhurimet né shumén totale 11.500 CAD.

16.  Nisur nga rrethanat e faktit té késaj marrédhénie huaje dhe dhurimi, detyrimi i
parashikuar nga neni 32, pika 1 dhe 4, té ligjit nr. 84/2016, shtrihet mbi té ardhurat e
personave té tjeré té lidhur gé rezultojné si huadhénés apo dhurues né favor té vajzés dhe
bashkéshortit té subjektit té rivlerésimit. Kjo marrédhénie juridike e deklaruar dhe e pranuar
nga subjekti i rivlerésimit dhe vajza e saj, né cilésiné e personit té lidhur me té, plotésojné
kushtet e pércaktuara nga ligji pér t’u cilésuar marrédhénie me interes pasuror me subjektin e
rivlerésimit, referuar nenit 3/14 dhe 32/4, té ligjit nr. 84/2016.

17.  Pér sa mé sipér, Komisioni ka administruar provat e véna né dispozicion nga ana e
subjektit té rivlerésimit, té cilat né gjendjen gé jané, né harmoni me indiciet gé dalin prej tyre,
né vlerésimin e Komisionerit Publik, e béjné té nevojshme hetimin e métejshém, né funksion
té besueshmérisé dhe provueshmérisé bindshém té mundésisé financiare dhe burimit té
ligjshém té huas dhe dhurimit.

18.  Né analizé ligjore t& kétij shkaku ankimi, bazuar edhe né jurisprudencén e Kolegjit?,
Komisioneri Publik mban né konsideraté kufijté proporcionalé té kétij kontrolli pasuror pér
personat e lidhur dhe té tjeré té lidhur dhe raportin pérpjestimor gé duhet té keté ky kontroll
me barrén e provés té subjektit té rivlerésimit, né justifikimin e pasurisé objekt huaje apo
dhurimi. Sikurse edhe Kolegji ka mbajtur géndrim né raste té ngjashme, pjesé e kétij
vlerésimi duhet té jené si té ardhurat (né cdo rast, té ligjshme sipas nenit D té aneksit té
Kushtetutés) dhe shpenzimet e realizuara nga personi i lidhur apo tjetér i lidhur, i deklaruar
né cilésiné e huadhénésit apo dhuruesit, sipas njé vlerésimi logjik e té arsyeshém, rast pas
rasti dhe sipas rrethanave specifike té tyre, pérvec atyre rasteve kur ekzistojné dyshime pér
pasuri té fshehura né emér té personave té tjeré té lidhur.

19.  Pér rastin objekt ankimi, Komisioneri Publik e ¢mon té nevojshme vlerésimin e
métejshém té disa rrethanave dhe fakteve té rezultuara nga aktet e administruara né drejtim té
shpenzimeve té kryera nga huadhénésit, familja ***, né cilésiné e personave té tjeré té lidhur.
Ky kontroll nuk synon vlerésimin e burimit té ligjshém té cdo pasurie té véné nga kéta
persona, por vlerésimin e shpenzimeve té tyre (pérfshiré dhe ato né vénien e pasuris€) né
raport me mundésiné dhe mjaftueshmériné financiare pér té dhéné hua shumén 93.952,08
CAD, vajzés sé subjektit té rivlerésimit dhe dhurimet e deklaruara. Késhtu, nga verifikimi i
akteve né dosjen e Komisionit, rezulton se marrédhénia e huas dhe dhurimi ndér vite éshté
deklaruar si vijon:

19.1 Né Deklaratén “Vetting” (né vijim referuar si D-Vett.), né rubrikén “Té dhéna
konfidenciale” subjekti ka deklaruar: “...Vajza ka ndjekur studimet e larta prané Universitetit
té Albertés né Kanada, gé prej vitit 2012. Ka jetuar te halla e saj, ***.*** me nénshtetési
kanadeze, e cila i ka huazuar shpenzimet e shkollimit, si¢ ka deklaruar né deklaratén e
interesave private té vajzés. Q& nga muaji maj 2016 ka filluar puné dhe gjithashtu ka filluar
shlyerjen e detyrimeve ndaj hall€s s€ saj”.

19.2  Né té njéjtén deklaraté, né rubrikén “Detyrimet financiare ndaj personave juridiké dhe
fiziké”, personi i lidhur, vajza e subjektit té rivlerésimit, znj.*** *** ka deklaruar: “Hua pér

L Pér mé tepér, shih vendimin (JR) nr. 8/2019, nr. 9/2019, nr. 14/2019, nr. 15/2019, nr. 20/2019, nr. 26/2019, nr. 28/2019, nr.
4/2020 etj., té Kolegjit té Posagém t& Apelimit.

arsimim prané Universitetit té Albertés, gjaté periudhés shtator 2012 — prill 2016. Fillimi i
shlyerjes sé huasé éshté me fillimin e punés (data e fillimit té punés éshté *** 5.2016). Késti
mujor éshté jo mé pak se 10% e té ardhurave mujore dhe me kohézgjatje deri né shlyerjen e
ploté. Shuma e detyrimit financiar gé ka mbetur e pashlyer éshté né vlerén 81.600 CAD...
Burim i origjinés sé huas jané té ardhurat e punés s¢ saj”.

19.3 Né DV-2010, né rubrikén “T€ dhéna konfidenciale, dhurata dhe trajtime
preferenciale”, subjekti i rivlerésimit ka deklaruar shumén 2.000 CAD, dhurim nga kunata,

an .***.***.

19.4 Né DV-2011, né€ rubrikén “Té dhéna konfidenciale, dhurata dhe trajtime

preferenciale”, subjekti i rivlerésimit ka deklaruar shumén 3.000 CAD, dhurim nga kunata,
an.***.***.

195 Né DV-2012, né rubrikén “Té dhéna konfidenciale, dhurata dhe trajtime
preferenciale”, subjekti i rivlerésimit ka deklaruar shumén 2.970,76 CAD, dhurim nga
kunata, znj.*** *** Ng& té njéjtén deklaraté, né rubrikén “Ndryshimet e pasurisé dhe burimi i
krijimit”, personi i lidhur, vajza e subjektit, znj.*** *** ka deklaruar: “Dhuraté nga halla né
shumén 3.500 CAD, né shtator 2012”. Po ashtu, né rubrikén “Detyrimet financiare ndaj
personave juridiké dhe fizik&”, znj.*** *** ka deklaruar: “Huamarrje né shumén 11.487,92
CAD, nga halla, znj.****** nga muaji shtator 2012, pér ndjekjen e studimeve prané
Universitetit Alberta, Edmonton Kanada”.

19.6 Né DV-2013, né rubrikén “Detyrimet financiare ndaj personave juridiké dhe fiziké”,
personi i lidhur, znj.*** *** ka deklaruar: “Huamarrje né shumén 13.727,27 CAD, nga halla,
Znj.*** *** nga muaji janar 2013, pér ndjekjen e studimeve prané Universitetit Alberta,
Edmonton Kanada”.

19.7 Né DV-2014, n€ rubrikén “Detyrimet financiare ndaj personave juridiké dhe fizike”,
personi i lidhur, znj.*** *** ka deklaruar: “Huamarrje né shumén 28.405 CAD, nga halla,
Znj.*** *** nga muaji janar 2014, pér ndjekjen e studimeve prané Universitetit Alberta,
Edmonton Kanada”.

19.8 Neé DV-2015, né rubrikén “Detyrimet financiare ndaj personave juridiké dhe fiziké”,
personi i lidhur, znj.*** *** ka deklaruar: “Huamarrje né shumén 27.577,35 CAD, nga halla,
Znj.*** *** nga muaji janar 2015, pér ndjekjen e studimeve prané Universitetit Alberta,
Edmonton Kanada.

19.9 Né DV-2016, né rubrikén “Detyrimet financiare ndaj personave juridiké dhe fizike”,
personi i lidhur, znj.*** *** ka deklaruar: “Huamarrje né shumén 12.754,14 CAD, nga halla,
znj.*** *** nér periudhén janar - prill 2016, pér ndjekjen e studimeve prané Universitetit
Alberta, Edmonton Kanada”. Né té njéjtén rubriké deklarohet shlyerja e huas né shumén
13.775,48 CAD deri né 31 dhjetor té vitit 2016, ndérsa gjendja e detyrimit t&¢ mbetur pa
shlyer deri né 31 dhjetor té vitit té deklarimit &shté né vlerén 68.845,86 CAD.

19.10 Pér sa mé sipér, pér vitet 2010-2016, rezulton se personat e lidhur me subjektin e
rivlerésimit (bashkéshorti dhe vajza) kané pérfituar shumén (i) rreth 11.500 CAD, né formén
e dhurimit dhe (ii) 93.952,08 CAD, si shpenzime studimesh, t& dhéna nga personi tjetér i
lidhur, znj.*** ***_Njé fakt i tillé konfirmohet edhe nga pérgjigjet e subjektit, né pyetésorin

e datés 4.3.2019, ku pohon se: “Ajo dhe bashkéshorti i saj nuk kané béré pagesa pér
shkollimin e vazjés sé saj, ***.*** prané Universitetit Alberta”.

19.11 Ndérkohé, nga verifikimi i llogarive bankare té subjektit té rivlerésimit, té pércjella
nga bankat e nivelit té dyté? né Shqipéri, rezulton se, pasi subjekti dhe bashkéshorti i saj kané
paguar apartamentin né shumén 2.000.000 leké, ka filluar té krijojé kursime/depozita né
banké, té cilat né vitin 2012 jané né shumén rreth 3.000.000 leké dhe né vitet né vijim jané
shtuar, duke arritur shumén 4.000.000 leké 3 né vitin 2016.

19.12 Gjithashtu, né pérgjigjet e pyetésorit daté 4.3.2019, subjekti i rivlerésimit ka sqaruar
se shpenzimet jetike pér vajzén e saj pér vitet e studimit 2012 - 2016 jané pérballuar nga
familja *** dhe nga té ardhurat e vajzés nga puna part-time. Krahas késaj, né deklaratat e
interesave private periodike vjetore nga DV-2010 deri né DV-2016, personi i lidhur,
znj.*** *** ka deklaruar si adresé banimi té njéjtén adresé me shtépiné e hallés sé saj né
Kanada, *** Street, Edmonton, Alberta.

19.13 Pra, nése huas financiare pér mbulimin e shpenzimeve té studimit do t’i shtohej dhe
kjo mbéshtetje jo financiare nga ana e familjes ***, kontributi i késaj té fundit pér shpenzimet
e studimit dhe jetesés sé vajzés sé subjektit do té ishte njé vleré edne mé e madhe?.

19.14 Pér rrethanat faktike si mé sipér, né referencé té nenit D, té aneksit té Kushtetutés dhe
nenit 32 té ligjit nr. 84/2016, rezulton se Komisioni ka kryer analizén financiare pér familjen
*** nér periudhén 2010-2016° dhe ka konkluduar: “... se motra e bashkéshortit té subjektit t&
rivlerésimit ka patur té ardhura té mjaftueshme pér té dhuruar shumén 11.500 CAD..., pér té
dhéné huaté dhe pér té mbuluar shpenzimet e jetesés sé vajzés sé subjektit gjaté studimeve té
saj”.

20. Komisioneri Publik, bazuar né aktet e administruara né dosje té Komisionit, lidhur me
aftésiné financiare té personit tjetér té lidhur, znj.*** *** konstaton se:

20.1 Né pérgjigjet e pyetésorit daté 23.4.2020, subjekti ka deklaruar se: (i) huadhénésja
znj.*** *** o8 pashku me familjen e saj, né datén ***.11.2002 éshté larguar pér né Kanada
dhe aktualisht jetojné né banesén e bleré népérmjet kredisé bankare, me adresé: *** Street,
Edmonton, Alberta Kanada. (ii) Né vitin 2010, familja *** ka bleré njé apartament né
adresén: Rruga “*** ***” Tirané, me sipérfage 106.63 m?, me vleré 75.000 euro dhe ka
paguar 95% té vlerés sé apartamentit sipas Aktmarréveshjes nr.*** rep., nr.*** kol., daté
***7.2010. Diferencén e ¢cmimit prej 3.785 euro e ka paguar me lidhjen e kontratés sé
shitblerjes nr.*** rep., nr.*** kol., daté ***.8.2012. (iii) Gjithashtu, né vitin 2016 familja ***
ka bleré né Shqipéri automjetin Mercedez Benz, né vlerén 6.000 euro, sipas kontratés sé
shitjes nr.*** rep., nr.*** kol., daté ***.8.2016.

20.2 Ndérkohé gé pér apartamentin né Shqipéri subjekti i rivlerésimit ka paragitur
dokumentacionin pérkatés, pér investimin e kryer pér shtépiné nga familja *** né Kanada
nuk rezulton té jeté hetuar vlera totale e Kkétij investimi dhe viti i investimit sipas
dokumentacionit té fitimit té pasurisé.

2 Shkresa e ***B nr. *** prot., daté ***.2,2019, shkresa e *** Bank nr. *** prot., daté ***.3.2019.

3 Dy depozita né ***B, ku subjekti éshté titullare e llogarisé dhe njé depozité bashkemérore né emér té subjektit dhe
bashkéshortit té saj.

4 Hua e marré né vlerén 93.952 CAD. Bazuar né https://www.150.statcan.gc.ca shpenzimet e jetesés sé vajzés pér vitet
2012-2016 jané rreth 50.000 CAD.

5 Pér mé terpér referohuni né analizén financiare f. 17 té vendimit t& Komisionit.

20.3  NEé lidhje me investimin pér shtépiné né Kanada, duke gené se gjaté hetimit subjekti
ka deklaruar si burim financimi kredi bankare nga banka né Kanada, nga aktet e
administruara mbetet e paqgarté: (i) nése vlera totale e kétij aseti éshté financuar térésisht nga
kredia bankare apo jané pérdorur dhe kursimet e familjes *** pér t¢ mbuluar shumén e
paguar; (ii) viti i marrjes sé kredisé dhe kohézgjatja e saj, si dhe (iii) data e fillimit té
shlyerjes sé kredisé dhe késti mujor i pagesés sé kredisé.

20.4 Nga dokumentacioni bankar i administruar gjaté hetimit administrativ, depozituar nga
subjekti i rivlerésimit né pérgjigje té pyetésorit daté 23.4.2020, pér apartamentin né Tirang,
rezulton se nga *** Bank Albania jané kryer pagesat pér blerje shtépie,® té urdhéruara nga
llogaria e z.*** *** me pérfitues shogériné ndértuese “***” sh.p.k.

20.5 Nga ky fakt, vijmé né dijeni gé familja ***, edhe pse nuk jeton né Shqipéri nga viti
2002, né vitin 2010 vazhdon té keté llogari bankare né *** Bank né Shqipéri, mé sé paku né
vlerén 71.921,9 euro, gé éshté pérdorur pér shlyerjen e pagesés sé apartamentit né Tirané.
Rezulton se pér géllim té vlerésimit té aftésisé financiare huadhénése dhe té dhurimit,
Komisioni nuk ka administruar lévizjet e llogarive bankare té personave té tjeré té lidhur
(familjes ***) né Shqipéri dhe Kanada.

20.6  Duke pérfunduar pér sa mé sipér, Komisioneri Publik rithekson edhe njéheré faktin
se népérmjet kétij ankimi, ndér té tjera, synohet qé shgyrtimi gjygésor né Kolegj té vlerésojé
faktet dhe indiciet e rezultuara nga aktet e administruara, né drejtim té shpenzimeve dhe
kursimeve té familjes ***, né raport logjik me huané dhe dhurimin né favor té personave té
lidhur me subjektin e rivlerésimit. Ky kérkim béhet me géllim pércaktimin e gjendjes sé
fakteve qé kané lidhje me rrethanat e ¢éshtjes, né drejtim té vlerésimit té kriterit té€ pasurisé
apo té vlerésimit té pérgjithshém té té tria kritereve, sipas pércaktimit té nenit D, té aneksit té
Kushtetutés dhe nenit 4, té ligjit nr. 84/2016.

20.7  Vlerésimi i kétyre rrethanave merr réndési né rastin konkret, pasi eventualisht ato do
té ndikonin né vlerésimin e mjaftueshmérisé dhe burimit té ligjshém té krijimit té pasurisé
dhe shpenzimeve té deklaruara nga subjekti i rivlerésimit dhe personave té lidhur me té, né
kuptim té nenit 32, pika 4, té ligjit nr. 84/2016.

21.  Pér sa i pérket céshtjeve té hetuara dhe pér té cilat subjekti i rivlerésimit ka dhéné
shpjegime, bazuar mbi té njéjtat prova té administruara, Komisioneri Publik ndan gjykim té
ndryshém me pérfundimet e arritura nga Komisioni né lidhje me: (i) shlyerjen e huas né
shumén 13.775,48 CAD né vitin 2016, nga personi i lidhur znj.*** *** kundrejt personit
tjetér té lidhur, znj.*** *** dhe (ii) pagesén e shumés 7.000 euro pér blerjen e makinés Ford
Focus, né pronési té subjektit té rivlerésimit dhe bashkéshortit té saj.

22. Lidhur me shlyerjen e huas né vitin 2016, né DV-2016, né rubrikén “Detyrimet
financiare ndaj personave juridiké dhe fiziké”, personi i lidhur, znj.****** ka deklaruar:
shlyerja e huas né shumén 13.775,48 CAD deri né 31 dhjetor té vitit 2016. Gjithashtu,
subjekti i rivlerésimit né pérgjigjet e pyetésorit té datés 4.3.2019, ndér té tjera, ka deklaruar

6 Njoftime debitimi nga ***B pér shumat: (i) 1.000 euro, paguar né datén ***,7.2010, me pérshkrimin: “Pagesé pér blerje
shtépie, késti 17; (ii) shumén 70.000 euro né datén ***.7.2010, me pérshkrimin: “Likuidim blerje shtépie sipas
Aktmarréveshjes nr.*** rep. dhe nr.*** kol., daté ***.7.2010, blerési *** dhe ******”; (iii) 921.9 euro, paguar né datén
**% 7.2010, me pérshkrimin: “Lik. Dif. Blerje shtépie ...”; (iv) 3.785.36 euro, paguar né datén ***.7.2012, me pérshkrimin:
“Pagesé pér blerje shtépie, *** *** késti i fundit”.

se: “... vajza *** *** ka shpenzuar pér vitin 2016 shumén 13.775,48 CAD, pér shlyerjen e
huas pér studime, marré nga halla e saj, znj.****** Lidhur me ményrén e pagesés ka
sgaruar se kjo shumé nuk éshté shlyer e gjitha pérnjéheré, por me késte mujore”.

22.1 Né dosjen e Komisionit jané administruar me cilésiné e provés edhe lévizjet e
llogarive bankare té vajzés sé subjektit té rivlerésimit, znj.*** *** nga banka kanadeze
‘oRctk okl ek Nga verifikimi 1 18vizjeve t€ kétyre llogarive bankare, ndryshe nga sa
deklarohet né DV-2016, nuk rezulton gé personi i lidhur, znj.*** *** gjaté vitit 2016 té keté
kryer pagesa nga llogaria e saj né favor té personit tjetér té lidhur, znj.*** ***,

22.2 Marré né konsideraté sé bashku, faktet se: (i) té ardhurat e realizuara nga znj. *** ***
gjaté vitit 2016 jané rreth 53.000 CAD, (ii) kursimet (gjendje) né llogarité bankare jané rreth
27.000 CAD dhe diferenca e mbetur ka shérbyer pér shpenzime/pagesa té kryera népérmjet
llogarisé sé saj bankare, na rezulton se personi i lidhur, vajza e subjektit té rivlerésimit,
ndodhet né kushtet e deklarimit té pasakté dhe té pamjaftueshém, pasi pér vitin 2016 rezulton
se ka gené né pamundési financiare pér té shlyer huané ndaj znj.****** né shumén
13,775.48 CAD.

22.3 Lidhur me gjendjen e detyrimit t& mbetur pa shlyer kundrejt znj.****** ng
D-Vett. dhe né deklaratat periodike vjetore, personi i lidhur, znj.*** *** ka deklaruar si
vijon:

e Né D-Vett.,, dorézuar né ILDKPKI, né datén 26.1.2017, deklarohet: Shuma e
detyrimit financiar té mbetur pa shlyer né vlerén 81.600 CAD.

e Né DV-2016 deklarohet: Gjendja e detyrimit e mbetur pa shlyer deri né 31 dhjetor té
vitit té deklarimit, 68.845,86 CAD. Detyrim i mbetur pér té shlyer i huas pér
shkollimin prané Universitetit té Albertés pér vitet 2012-2016.

e Né DV-2017 deklarohet: Gjendja e detyrimit té mbetur pa shlyer deri né 31 dhjetor té
vitit té deklarimit, 59.245,86 CAD.

22.4  Bazuar né sa mé sipér deklaruar, konstatojmé se: (i) nuk pérputhet gjendja e detyrimit
té deklaruar né Deklaratén “Vetting” me até té deklaruar né DV-2016, (ii) referuar gjendjes
sé detyrimit t& mbetur té pa shlyer né DV -2016" dhe DV- 20178, rezulton gé deri né fund té
vitit 2017 té jené shlyer 34.706,22 CAD, nga té cilat 9.600 gjaté vitit 2017, dhe diferenca qé
llogaritet né vlerén 25.106,22 CAD, té jeté shlyer deri né fund té vitit 2016. Ndérkohé
personi i lidhur, vazja e subjektit té rivlerésimit, ka deklaruar se gjaté vitit 2016 éshté shlyer
shuma 13.775,48 CAD. | njéjti deklarim é&shté konfirmuar edhe nga subjekti i rivlerésimit
gjaté hetimit administrativ té Komisionit.

22.5 Sa meé sipér, mbetet e pagarté sa éshté shuma e detyrimit té shlyer nga personi i lidhur,
znj.*** *** - kundrejt personit tjetér t€ lidhur, huadhénéses znj.****** deri né datén
31.12.2016.

7 Detyrimi né total né vlerén 93.952,08 CAD — detyrimi i mbetur pa shlyer né fund té vitit 2016 né vlerén 68.845,86 CAD =
detyrimi i shlyer 25.106,22 CAD.
8 Detyrimi né total né vlerén 93. 952,08 CAD — detyrimi i mbetur pa shlyer né fund té vitit 2017 né vlerén 59.245,86 CAD —
9,600 CAD (té deklaruara si té paguara gjaté vitit 2017) = detyrimi i shlyer deri né fund té vitit 2016 é&shté né vlerén
25,106.22 CAD.

22.6  Na rezulton gjithashtu, se né Deklaratén “Vetting”, subjekti i rivlerésimit nuk ka
deklaruar dhurimin e béré nga znj.***.*** né shumén 3.500 CAD, né favor té vajzés sé saj si
dhe dhurimin né shumén 2.970,76 CAD, né favor té bashkéshortit té subjektit, né vitin 2012.

23. Lidhur me pagesén e shumés 7.000 euro pér blerjen e makinés Ford Focus, né pronési
té subjektit dhe bashkéshortit té saj

23.1 Né D-Vett., subjekti i rivlerésimit ka deklaruar: Autoveturé Ford Focus, viti i
prodhimit 2011, me targé: AA***, financuar sipas kontratés sé girasé financiare nr.*** rep.,
nr.*** kol., daté ***.7.2011, nga shoqéria “***” sh.a., pér vlerén 14.000 euro. Referuar
pagesés 7.000 euro, jané paguar nga kursimet e té ardhurave dhe 7.000 euro me gira, me
interes 8% dhe afat shlyerje katér vjet. Vlera 14.000 euro, pjesa takuese 50% né
bashképronési me bashkéshortin.

23.2 Né DV-2011, subjekti ka deklaruar se: “Me kontratén e girasé financiare Leasing
nr.*** rep., nr. *** kol.,, daté ***.7.2014, éshté bleré makiné tip Ford Focus (né
bashképronési), nga shoqéria “***” pér vlerén 14.000 euro, nga té cilat 7.000 euro jané
paguar né momentin e lidhjes sé kontratés dhe 7.000 euro do té paguhen pér katér vjet”.

23.3  Né dosjen e Komisionit jané administruar: Kontraté e girasé financiare nr.*** rep., nr.
*** kol., daté ***.7.2011, nga shoqéria “***” sh.a.,, népérmjet sé cilés subjekti dhe
bashkéshorti i saj marrin me gira financiare automjetin tip Ford, né vlerén 14.000 euro.
Kontraté shitje me shoqéring *** #** ***> ohnk = daté ***7.2011, e subjektit dhe
bashkéshortit té saj, z.***.*** né cilésiné e blerésit pér blerjen e automjetit tip Ford Focus,
né vlerén 14.000 euro.

23.4 Mbi ményrén e pagesés, parashikohet se 7.000 euro éshté béré parapagim né
momentin e nénshkrimin e kontratés, ndérsa pjesa e mbetur, 7.000 euro, do té paguhet para
marrjes sé automjetit né dorézim. Nga mandatpagesa, e Iéshuar nga *** Bank sh.a., rezulton
té jeté depozituar cash né *** Bank, né datén ***.7.2011, shuma 7.000 euro me pérshkrim
veprimi: “*** *** dhe Valdete Hoxha, parapagesé kést leasing .

23.5 Mbi mundésiné e subjektit pér té kryer pagesén prej 7.000 euro, Komisioni ka kryer
analizén financiare deri né fund té vitit 2011 dhe ka arritur né pérfundimin se subjekti i
rivlerésimit ka patur té ardhura té mjaftueshme pér blerjen e késaj pasurie dhe deklarimi i
subjektit pérputhet me té dnhénat e administruara.

24, Komisioneri Publik, né analizé té mjaftueshmérisé financiare nga burime té ligjshme
té pagesés né shumén 7.000 euro, daté 19.7.2011, ka analizuar té ardhurat e subjektit té
rivlerésimit dhe personit té lidhur pér periudhén 1.1.2011 — 19.7.2011, si mé poshté:

24.1 Nga verifikimi i llogarive bankare té subjektit té rivlerésimit dhe té bashkéshortit
prané bankave té nivelit té dyté, pér periudhén 1.1.2011-19.7.2011, edhe nése marrim né
konsideraté shumén prej 2.971 CAD, té dhuruar nga znj.***.***° térhegja nga banka e sé
cilés pérkon me datén e pagesés sé késtit, rezulton se subjekti dhe bashkéshorti kané térhequr
cash nga llogarité e tyre bankare né total shumén 917.260 leké!®. Ndérsa pagesa pér

9 Nga aktet né dosje nuk rezulton té jené paguar detyrimet tatimore né kuptim té nenit D, té aneksit té Kushtetutés, lidhur me
kété shumé té dhuruar.
10 Rezulton té jené térhequr cash 353.000 leké nga llogaria e bashkéshortit té subjektit, 260.000 leké nga llogaria e subjektit,
si dhe ekuivalenti i shumés 2.971 CAD, té dhuruara nga znj.***.*** qé me kursin e BSH-sé, sé datés 19.7.2011, llogariten
né vlerén 304.260 leké.

automijetin dhe shpenzimet e tjera llogariten né shumén 1.304.351 leké!. Si rezultat subjekti i
rivlerésimit dhe personi i lidhur me té nuk mbulojné me burime té ligjshme pagesén né
shumén 7.000 euro, pér njé diferencé negative mé sé paku prej -387.091 leké.

24.2 Vlen té theksojmé se, né analizén e mésipérme financiare, nuk jané pérfshiré
shpenzime pér njé udhétim té kryer nga vajza e subjektit té rivlerésimit né periudhén
10.7.2011-12.8.2011. Pér kété udhétim, Komisioni ka llogaritur njé kosto prej 47.714 lekésh,
ndérkohé gé nuk rezulton gé gjaté hetimit administrativ subjekti i rivlerésimit té jeté pyetur
dhe té keté dhéné shpjegime lidhur me destinacionin dhe mbulimin e kostove té Kkétij
udhétimi. Nése shpenzimi pér kété udhétim do té llogaritej bazuar né jurisprudencén e
Kolegjit, shpenzimi pér kété udhétim do té rezultonte mé i larté se shpenzimi i llogaritur nga
Komisioni dhe do té thellonte diferencén negative té konstatuar lidhur me pagesén né shumén
7.000 euro.

1. Kérkimi i ankimit

25.  Nisur nga parashikimi i nenit 179/b/5 té Kushtetutés, aneksit té Kushtetutés,
konsiderojmé se, ndryshe nga sa ka disponuar Komisioni i Pavarur i Kualifikimit, referuar
gjendjes sé fakteve dhe provave né rastin konkret, Komisioneri Publik ndan gjykim té
kundért, pasi vleréson se subjekti i rivlerésimit nuk arrin nivel té besueshén pér konfirmimin
e saj né detyré;

26. Duke ritheksuar se Komisioneri Publik ka detyrimin gé té ushtrojé kontroll mbi
vendimet e dhéna nga Komisioni, me géllim gé té garantojé mbrojtjen e interesit publik né
procesin e rivlerésimit, duke vlerésuar né qofté se vendimmarrja e Komisionit pér
konfirmimin ose shkarkimin e subjektit, ose ndérprerjen e procesit té rivlerésimit éshté marré
né pérputhje me ligjin, né pérfundim té njé hetimi té ploté, mbéshtetur né faktet dhe provat e
administruara pér kété géllim;

27. Bazuar né kérkesat e neneve C, D, DH, E dhe F té aneksit té Kushtetutés, neneve 4,
30-34, 40-44, pikés 3, 4 dhe 5 té nenit 61, té ligjit nr. 84/2016;

28. Kérkojmé gé shkaget e kétij ankimi té merren né shqyrtim nga ana e Kolegjit dhe, né
zbatim té nenit 66, té ligjit nr. 84/2016, té vendosé né ményré alternative:

- Ndryshimin e vendimit nr. 269, daté 1.7.2020, t¢ Komisionit té Pavarur té Kualifikimit
ose

- Lénien né fuqi té kétij vendimi.

KOMISIONERI PUBLIK

Darjel SINA

11 Ekulivalenti i pageses 7.000 euro me kursin e BSH- sé sé datés kur éshté kryer pagesa llogaritet né vlerén 972.230 leké,
shpenzimet e jetesés jané llogaritur né shumén 296.010 leké (546.480/12*6.5), ndérsa shpenzimet e shkollimit té djalit né
shumén 36.111 leké (65.000 /9*5).

